
Kimberley was maar net 'n verlengstuk van die
Londense Judaisme van die vorige eeu en kan net
verwys na die moderne wéreldorde, wat binnekort
onder leiding van die Antichris sal staan, en waarteen
die ware Sion te staan sal kom aan die eindtyd. So sal
die profesie van Sagaria dus in vervulling gaan, dat, -
“nie deur krag of geweld nie, maar deur JaHshua se
Gees, werkend deur sy aardse uitverkorenes, wat
binne Sy leer wandel, wat met die spreek van 'n
Woord, wat Sy woord in hulle mond sal wees, die
Antichris sal vernietig.
Verskeie ander skepe (openbaringe aan Duitsers) het
daarna via die Internet by Dogter van Sion aangekom,
en dit is vertaal en gepubliseer en is ook gratis op die
Internet beskikbaar. Daar het 'n geweldige geestelike
groei in die Dogter van Sion begin posvat. Die
evangelie van die liefde is nie net gepredik nie, maar
ook gedoen. Regoor Suid-Afrika het enkelinge hulle in
hierdie werke ingegrawe en sodoende het enkeles
alreeds die innerlike stem begin hoor. Die laaste
reddingsboei, ook vanaf Duitsland, Die Nuwe Bybel,
was die kroon op die bewapening in die Gees en het
alreeds sommige mense gebring tot die hoogste
geestesvlak in die aardse liggaam, nl die Hemelse
Waarheid. Hulle bevind hulle in hul eie innerlike
Tabernakel vlakvoor die voorhangsel. Sommige van
hulle is alreeds besig om met JaHshua te verenig.

2006 — Jaar van werk in die wingerd
Hierdie volgende jaar was gekenmerk deur wonderlike
seéninge van ons Hemelse Vader, nadat ons die
volgende opdragte van JaHshua letterlik opgeneem
het en daadwerklik die koninkryk van God met geweld
begin nader trek het. Matthéiis 24:45-46:
45 WIE is dan die getroue en wyse dienskneg vir wie sy
Meester oor Sy diensvolk aangestel het om hulle hul voedsel
op tyd te gee?
46 Geseénd is daardie dienskneg vir wie sy Meester, as Hy
kom, op hierdie manier besig sal vind.
47 Voorwaar Ek sé vir julle, Hy sal hom oor al Sy besittings
aanstel.

Dogter van Sion het betrokke begin raak met die
voeding van die volk. Sopkombuise in Danville en
Elandspoort is opgerig. Kospakkies vir
minderbevoorregtes is uitgedeel. Op die grond self is
50 (nou al sowat 500) behoeftige mense gehuisves in
tente en wendie-huise. Elke oggend het ons
geleentheid gehad om ook geestelike voedsel uit te
deel. Skrifstudie lesings in die oggende het hulself baie
vrugbaar getoon. Mense het werklik die woord begin
eet. Hier moet ons byvoeg dat daar ook geen tekort
aan duiwels was nie. Die was volop, maar as mens

diamante soek, moet jy hope gruis deurwerk alvorens
jy een diamant kry. Hierdie opdrag was so ernstig op
ons harte gedruk, want die volgende skrifgedeelte is 'n
groot aanklag teen die hele volk. Matthéiis 25:31-46.
31 EN wanneer die Seun van die Adam in Sy Glansrykheid
kom en al die Apartes [en] Boodskappers saam met Hom,
dan sal Hy op Sy glansryke Troon sit;

32 en voor Hom sal al die nasies versamel word, en Hy sal
hulle van mekaar afskei soos die herder die skape van die
bokke afskei;

33 en Hy sal die skape aan Sy regterkant en die bokke aan
Sy linkerkant sit. [leségiEi 34:20]

34 Dan sal die Meester vir die wat aan Sy regterkant is, sé:
Kom, julle geseéndes van My VADER, beérf die Koninkryk
wat vir julle berei is van die grondlegging van die wéreld af.
35 Want Ek het honger gehad, en julle het My te ete
gegee; Ek het dors gehad, en julle het My te drinke gegee;
Ek was ‘n vreemdeling, en julle het My herberg gegee;

36 Ek was naak, en julle het My geklee; Ek was siek, en
julle het My besoek; in die gevangenis was Ek, en julle het
na My gekom.

37 Dan sal die regverdiges Hom antwoord en sé: Meester,
wanneer het ons U honger gesien en gevoed; of dors, en te
drinke gegee?

38 En wanneer het ons U 'n vreemdeling gesien, en herberg
gegee; of naak, en geklee?

39 En wanneer het ons U siek gesien of in die gevangenis, en
na U gekom?

40 En die Meester sal antwoord en vir hulle sé: Voorwaar Ek
sé vir julle, vir sover julle dit gedoen het aan een van die
geringstes van hierdie broers van My, het julle dit aan My
gedoen.

41 Dan sal Hy ook vir dié aan Sy linkerhand (bokke) sé:
Gaan weg van My, julle vervioektes, in die ewige vuur wat
berei is vir die Satan en sy boodskappers.

42 Want Ek het honger gehad, en julle het My nie te ete
gegee nie; Ek het dors gehad, en julle het My nie te drinke
gegee nie.

43 Ek was 'n vreemdeling, en julle het vir My nie herberg
gegee nie; naak, en julle het My nie geklee nie; siek en in die
gevangenis, en julle het My nie besoek nie.

44 Dan sal hulle Hom ook antwoord en sé: Meester,
wanneer het ons U honger gesien of dors of 'n vreemdeling
of naak of siek of in die gevangenis, en U nie gedien nie?
45 Dan sal Hy hulle antwoord en sé: Voorwaar Ek sé vir julle,
vir sovér julle dit nie gedoen het aan een van hierdie
geringstes nie, het julle dit aan My ook nie gedoen nie.

46 En hulle sal weggaan in die ewige straf, maar die
regverdiges in die Ewige Lewe.




